
КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИНИ ЭМ ПРАВИТЕЛЬСТВОСУНУ ГАЗЕТИ ГАЗЕТА ПАРЛАМЕНТА И ПРАВИТЕЛЬСТВА КАБАРДИНО-БАЛКАРСКОЙ РЕСПУБЛИКИВРЕМЯ

Газета издается на 

балкарском языке 

с 1924 года.

Интернет-версия: 

smikbr.ru/zaman

Геуюрге кюн, 
этыйыкъ ай

 (октябрь) 13, 
2026 жыл

2 бет

Жигитликни, антына 
кертичиликни да юлгюсю

Къарындашлыкъ эмда 
жууукълукъ сезимлени кючлей

4 бет

 Тюбешиуле

 Сый бериу

3 бет

Чыгъармачылыкъ берген 
къууанчны бла бирликни 
жыл саны жокъду

Ахыры 2-чи бетдеди. 

 Ол къайгъылы кюн

Ахыры 2-чи бетдеди. 

1.«Терроризмге бла экстремизмге къа-
жау кюрешде антына кертичилиги ючюн» 
майдалны юсюнден Къабарты-Малкъар 
Республиканы Башчысыны 2025 жылны 9 
сентябринде чыгъарылгъан 97-УГ номерли 
Указы бла къабыл кёрюлген Болумгъа был-
лай  тюзетиуле кийирирге:

  а) 8-чи пунктну экинчи абзацында «1 

июль» деген сёзлени «31 декабрь» деген 
сёзле бла алышындырыргъа;

б) 13 пунктда «жыл» деген сёзню «эмда 
2026 жыл» деген сёзле бла алышындырыр-
гъа.

2.Бу Указ официал халда басмаланнган 
кючден башлап кючюне киреди.

   

Къабарты-Ма лкъар Республиканы 
Правительствосуну биринчи орунбасары 
С.А.Говоровну боюнуна Къабарты-Малкъар 

Республикада робототехниканы айнытыу эмда 
ишге сингдириу жаны бла жууаплылыкъны 
салыргъа. 

«Терроризмге бла экстремизмге къажау кюрешде антына 
кертичилиги ючюн» майдалны юсюнден Къабарты-Малкъар 

Республиканы Башчысыны 2025 жылны 9 сентябринде 
чыгъарылгъан 97-УГ номерли Указы бла къабыл кёрюлген 

Болумгъа  тюзетиуле кийириуню юсюнден
Къабарты-Малкъар Республиканы Башчысыны

У К А З Ы

Къабарты-Малкъар Республиканы Башчысы                                       К.КОКОВ

Нальчик шахар, 2026 жылны 7 октябри, №102-УГ

Къабарты-Малкъар Республиканы Правительствосуну
Б У Й Р У ГЪ У

2026 жылны 2 октябри      Нальчик ш.                  №547-рп 

Къабарты-Малкъар Республиканы
Правительствосуну Председатели                                             МУСУКЛАНЫ А.

Бандитле Нальчикде право низамны 
сакълаучу органланы бир-бир объект-
лерине чабыууллукъ этгенли жыйырма 
бир жыл толады. 2005 жылны 13 октя-
бри республиканы жамауатыны эсинде 
бушуулу кюнча  къалгъанды. Халкъ ишге, 
школгъа, окъуугъа ашыкъгъан заман-
да - эрттенликде 9 сагъатда - шахарны 
атдырыу, чачдырыу тауушла толтургъан 
эдиле.  

2005 жылда 13-14 октябрьде Нальчикге 
атышыуну кезиуюнде эмда андан сора  энчи 
операцияда 35 полициячы эмда 12 мамыр 
адам ёлгендиле,  дагъыда кюч структурала-
ны 95 келечиси жаралы болгъандыла.

Бюгюннгю жаш адамланы кёплери кюз 
артыны ол къыйын эки кюнюню  юсюнден 
жаланда газет статьяладан, хар жыл сайын 
телеканалла хазырлагъан бериуледен, ата-
ларыны, аналарыны хапарларындан биледи-
ле. Ол а къууанчлы шартды – право низамны 
сакълаучула тамамлагъан жумушладан сора 
жамауат тынчлыкъ тохташханды. 

Бизни статьябызны жигити Фатима Аль-
боровагъа ол кюнледе жаланда он жыл 
толгъан эди, ол 5-чи классда окъугъанды. 

Бюгюнлюкде уа ол Аманлыкъчыланы терс-
ликлерине жолукъдуруу федерал службаны 
КъМР-де Управлениясында къуллукъ этеди, 
ведомствону пресс-службасыны тамата-
сыды.   

КъМР-ни Башчысы Казбек Коков 
Шимал-Кавказ федерал универси-
тетни ректору, профессор Татьяна 
Шебзухова бла тюбешиу бардыр-
гъанды.

Татьяна Александровна  даражалы 
окъуу юйню келечилерини башчы-
лыгъында Къабарты-Малкъаргъа иш 
бла келгенди. 

Шимал-Кавказ федерал универ-
ситетде бюгюнлюкде Къабарты-
Малкъардан  600-ден аслам студент 

окъугъанын белгилерчады.
Тюбешиуде сёз инвестиция про-

ектлени бардырырча кадрла хазыр-
лауну, экономикада илму-техника 
байламлыкъланы, ол санда битим-
чиликде бла малчылыкъда жалгъан 
интеллектни хайырланыуну, юсле-
ринден баргъанды. Дагъыда бирге 
ишлеуге промышленностьда, эл 
мюлкде эмда туризм жаны бла да 
уллу онглары болгъанлары айтыл-
гъанды.

Шимал-Кавказ федерал универси-
тетни келечилери республиканы баш  
окъуу юйлеринде болуп, алада иш 
къалай къуралгъанын да кёргендиле.

Казбек Коков Татьяна Алексан-
дровнагъа республиканы жокълагъ-
аны ючюн жюрек ыразылыгъын 
билдиргенди эмда регионнга бла 
саулай къыралгъа хайырлы ишинде 
жетишимле тежегенди, деп билдири-
леди КъМР-ни Башчысыны МАХ-да 
каналында.

Заман озгъан эсе да, жара сынтыл болмагъанды

Ахыры 2-чи бетдеди. 

Илму-техника жаны бла бирге ишлеуню онгларын сюзгендиле

Жазылыу-2027

 «Газет бизни хазнабызды»

Бизни индексибиз – П 5893

Къашхатаудан Улбашланы Келлет газетге 
жазылыуну юсюнден оюмун айтады:

– Газетибизге хар заманда да къууанама. 
Ол сейир дунияды. Аны окъуй, миллетибиз-
ни бурун заманларындан башлап бюгюннге 
дери жашауун биле турама. Нечик эрттегили 
миллетбиз, къаллай  бай тарыхыбыз барды, 
деп ёхтемленеме.

«Заманда» уллу-гитче да сейир этерча 
хапарла бардыла. Кесим да окъуйма, са-
бийлеге да окъутама. Тенглериме, биргеме 
ишлегенлеге да газетни алыгъыз, ол бизни 
миллет байлыгъыбызды, дейме. Сау болсун-
ла, кёпле айтханымы этедиле.

Редакцияда ишлегенлеге уа Аллах къарыу-
кюч берсин! Кёп жылланы сейир хапарлары 
бла бизни къууандыра турсунла!

Тёрели халда алтынчы 
кере къуралгъан байрам юч 
кюнню баргъанды. Кеси да 
регионда белгили ресторатор-
ланы, аш этиучю усталаны, 
къоллары чемерлилени да 
жыйгъанды. Аны быйылгъы 
жангычылыгъына сейир юй-
ретиулени санаргъа боллукъ-
ду. Фестивальны ишчи кесе-
гинде уа экспертле лекцияла 
окъугъандыла, рестораторла 
да бир бирлерини сынамла-
рына тюшюннгендиле. 

Бу жолгъу фестиваль анга 
къатышханланы саны бла  
жангы рекорд салгъанды: 
анга бизни республикадан, 
андан тышындан  да жюз-

ден аслам  биригиу къа-
тышхандыла. Жер-жерли 
ашарыкъланы татыуларын 
билирге сюйгенлени уа ара 
шахарыбызны эм иги ко-
фейнялары бла ашханалары 
сыйлагъандыла. Балны, ха-
лыуаны тюрлю-тюрлюлери, 
къакъ эт, чибижиле,  жауда 
бише тургъан локъумла, исси 
хычинле, тылпыулары чыгъа 
тургъан шишликле, биш-
лакъла,  суусапла – татыула-
ры, татымлыкълары бла да 
байрамгъа келгенлени кёл-
лерине жетгендиле. Корей 
ашханада мастер-классха 
къараргъа да иги кесек инсан 
жыйылгъан эди.   

Фестивальда энчи жерни 
арт-базар алгъанды: Санкт-
Петербургну, Къырымны, 
Севастопольну, Воронежни 
бла Ижевскни келечилери 
жарашдыргъан затларын 
мында биринчи кере кёр-
гюзтгендиле, къолдан уста-
ланы ишлерин сатып алыр-

гъа да боллукъ эди.  
Сёзсюз, алмаланы кёп 

тюрлюлери да келтирил-
гендиле. Аладан этилген 
мырзайны, консерваланы, 
джемни татлы ашланы  сюй-
генле сатып алгъандыла. 

Нартюхню орадыла
Бу кюнледе Басхан  районну 

сабанчылары мирзеулюк на-
ртюхню оруп кюрешедиле.  
Быйыл мюлклени барында да  
бу битим 16 минг гектарда са-
лыннганды. Ол былтырдан 5,5 
минг гектаргъа кёпдю.    

Нартюхден бай тирлик алыр 
ючюн, мюлкледе кесибизде жа-
рашдырылгъан иги урлукъланы 
саладыла.  Аны хайыры бла 
бюгюнлюкде  орта эсеп бла  бир 
гектардан 73 центнер алыргъа 
къолдан келгенди. 

Андан сора да, иги кесек 
тирлик алыннганыны баш  амал-
ларындан бири районда жангы 
технологияла тири сингдирил-
генлериди, ол санда  сугъа-
рыу  кенг хайырланылады.  Сёз 
ючюн, Кременчуг-Константи-
новское, Псыхурей, Баксанё-
нок бла  Куба элледе, саулай 
алып айтханда, 3,5 минг гектар 
чакълы бирде  жауун халда 
сугъарырча  амал этилгенди. 
Аны себепли мында  гектардан 
92 центнер окъуна аладыла.   

Жыйылгъан мирзеу сабан-
лыкъладан тюзюнлей энчи 
складлагъа ашырылады.  Мында 
аны къургъакъсытып, тазалап, 
бузулмай иги  кесек заманны  
сакъланырча жерге жыядыла.

Ишле бир тюрлю тыйгъычсыз 
барадыла, ол себепден, иги 
хауа болум сакъланса, сабан-
чыла  ишлени агротехника бол-
жалдан кеч къалмай тамамлар 
умутлудула. 

МАГОМЕТЛАНЫ 
Сулейман. 

Солдан онгнга: Жангуланланы Азнор, Боташланы Мусса, 
Мокъаланы  Амирлан. 

КъМР-ни Башчысы Казбек Коков 
«Новапорт Холдингни» Шимал-Кавказ 
кластерини генеральный директо-
руну орунбасары Евгений Ильин эм 
Нальчик аэропортну генеральный 
директору Залим Сижажев бла ишчи 
тюбешиу бардыргъанды, деп бил-
дириледи республиканы оноучусуну 
MAX-да каналында.

Жюрегими теренинден экисин да 
жангы къуллукълагъа киришгенлери 
бла байламлы алгъышлагъанма. 
Кёкде пассажирлени эм башха зат-
ланы ташыу уллу магъананы тутады. 
Республика арт жыллада айнып бар-
гъаны себепли, адамланы иш бла 
эм жолоучуланы курортларыбызгъа 
аслам халда келиулери кёбейгенди. 

Самолётлада жюрюген женгилден-
женгил бола барады. Ара шахарыбыз 
Москвагъа рейсле кёп болуп башлагъ-

андыла, андан сора да, Сочи, Санкт-
Петербург, Къазан, Якутск эм башха 

шахарлагъа да ачылгъандыла жангы 
ызла.  Андан сора да, Сауд Аравиягъа 

халкъла аралы рейс барды.
Нальчикни аэропортун игилендириу 

жаны бла иги кесек иш этилгенди, 
самолётла учхан эм къоннган жерле 
тынгылы жангыртылгъандыла, тер-
миналлагъа эм аэропортну тыш сы-
фатына да ремонт этилгенди. Жангы 
энчи техника сатып алыннганды. Энди 
аэропортну мекямы шёндюгюлю из-
лемлеге келишеди эм хар заты да 
адамлагъа таплыкъгъа жангыртыл-
гъанды.

 Евгений Ильиннге бла Залим Сижа-
жевге, Нальчикни халкъла аралы аэ-
ропортуну ишчилерине эм «Новапорт 
Холдингни» Шимал-Кавказ кластери-
ни коллективине Россейни авиация 
транспортун айнытыу бла байламлы 
ишни бардырыуда жетишим тежеген-
ме, деп айтылады билдириуде. 

Хауада адамланы ташыуну сорууларына къарагъандыла

Эл мюлк 

Бай тирликни,  жарыкълыкъны, 
шуёхлукъну да байрамы 

 Фестиваль

Республикада жашагъанлагъа, къонакълагъа да за-
уукълукъгъа  Нальчикде Абхазия майданда «Яблочный 
джем» деген аты бла уллу аш-азыкъ байрам къуралгъан-
ды. Аны башламчылары Нальчик шахар округну адми-
нистрациясы бла шахарны  айнытыуну «Платформа» 
институтуду.  

- Сиз къыралны аш-суу къоркъуу-
сузлугъуну, халкъны къолайлыгъыны 
мурдорун къурайсыз. Сизни бийик 
билимигизни, уллу сынауугъузну хай-
ырындан арт жыллада бу бёлюм терк 
айнып барады. Сёз ючюн, былтыр, 
табийгъат болумгъа да къарамай,  
126,7 миллиард сом багъасы тирлик 
жыйылгъанды. Мирзеуден бла къу-
дорудан а 1,2 минг тоннадан артыкъ 
алыннганды. Ол а республиканы  
тарыхында жангы жетишимди, - де-
генди регионну оноучусу. 

Казбек Коков  кёгетле, жемишле 

ёсдюрюуде да  жетишимле бол-
гъанларын, аладан 1,1 минг тонна  
жыйылгъанын айтып, республика 
бу жаны бла къыралда алчыланы 
санындады, деп чертгенди. Былтыр 
башха регионлагъа алмала  сатыу 
25 процентге ёсгенди, малчылыкъ, 
юй къанатчылыкъ, жарашдырыучу 
промышленность да ышаннгылы 
айныйдыла.  

- Бюгюнлюкде   кесибизни аш-
суу бла жалчытхан бла бирге, аны 
тышына сатаргъа онгубуз барды. 
Ол а продукциябызны тазалыгъы-

ны, татыууну, конкуренциягъа чы-
дамлылыгъыны юсюнден айтады. 
Эл мюлк бла кюрешгенлени иш 
кёллюлюклери, жигерликлери бла 
ёхтемленебиз, - деп, Казбек Коков  
АПК-да уруннганлагъа энчи аскер 
операциягъа къатышханлагъа  этген 
болушлукълары ючюн жюрек ыразы-
лыгъын билдиргенди. 

Кадрланы хазырлау магъаналы 
жумушладан бирине саналады. Бю-
гюнлюкде эл мюлкде уруннганланы 
усталыкъларын, билимлерин да 
игилендириу, фахмулу жаш тёлюню 

комплексге тартыуну мадарлары 
этилликлерин чертгенди республи-
каны Башчысы.   Элледе  ырахматлы 
жашауну эм солуу амалланы къура-
угъа, ёсюп келген тёлюню юйретиуге     
энчи эс бурулгъаныны юсюнден айта, 
Казбек Валерьевич школланы, сабий 
садланы, саулукъ сакълау учрежде-
нияланы, маданият юйлени, спорт эм 
жаш тёлю инфраструктураны, жолла-
ны жангыртыу эм ишлетиу жумушла 
андан ары бардырыллыкъларын 
чертгенди. 

«Сиз бек магъаналы борчну толтурасыз – къыралны аш-суу бла жалчытасыз»
Эл мюлкде эм жарашдырыучу промышленностьда ишлегенлени кюнюне аталып, Музыкалы театрда 

къууанчлы жыйылыу болгъанды. Анга КъМР-ни  Башчысы Казбек Коков къатышханды. Кесини алгъыш сёзюнде 
ол эл мюлкде ишлегенлеге къыралда хурмет не заманда да уллу болгъанын чертгенди.  

Бюгюн Право низамны сакълаучу органла-
рында къуллукъларын толтура туруп ёлгенлени 
эсгериуню кюнюдю. Республикабызны тарыхын-
да бек бушуулу кезиуден бери 21 жыл озгъанды. 
Ол кюн Къабарты-Малкъарны ара шахары 
Нальчикге террорчулукъ чабыууллукъ этилгенди. 

Сауутланнган чабыууллукъ эрттенликде, ша-
харчыла ишге ашыкъгъан кезиуде, сабийлерин 
школгъа бла сабий садха элте туруп этилгенди. 
Ол башхаладан айырмалы болмагъан кюн 
эди, адамла кеслерини тёрели жумушлары 
бла кюрешгендиле эмда аллай сатхычлыкъ бла 
мурдарлыкъ этилирин бир да сакъламай эдиле. 

Ол кюн террористлени къолларындан 14 ма-
мыр адам эмда право низамны сакълаучуладан 
да 35-си ёлгендиле.  Ол къайгъылы кезиу хар 
бирибизни да жюрегибизде ачы жара бол-
гъанлай къаллыкъды. Биз бир тюрлю хаталары 
болмай ёлгенлени алларында баш урабыз, ала 
эсибизден кетерик тюйюлдюле.

Бандитле бла кеслерин аямай сермешген 
жашларыбызгъа ёмюрлюк махтау! Ала антла-

рына ахыр такъыйкъалагъа дери кертичилей 
къалгъандыла. Аланы атлары жюреклерибизде 
сакъланырыкъды.

Право низамны сакълаучулагъа да хурмети-
биз уллуду. Ала чабыуул этгенлени алларында 
къалкъан болуп сюелгендиле, халкъларын 
къоруулагъандыла,  бютюн  уллу палахладан 
сакълагъандыла.

Ол кюн этилген кюйсюз ишле терроризмни 
малгъунлугъун, огъурсузлугъун толу  ачыкъ-
лагъандыла. Анга бир заманда да кечгинлик 
боллукъ тюйюлдю. Ма аны ючюн тюшгенди 
къыралыбызгъа бюгюнлюкде да терроризмге 
бла экстремизмге жангыдан къажау сюелирге. 
Алагъа къаты жууап бериуде биз бирча таукел 
болургъа керекбиз.

Власть органла, право низамны сакълаучула, 
саулай жамауат да бирге болсакъ, кючюбюзню 
бирикдирсек, туугъан Къабарты-Малкъарыбыз-
ны келир заманы къоркъуусуз болурча эталлыгъ-
ыбызгъа ишексизме.

Къабарты-Малкъар Республиканы 
Башчысы К.В. Коковну Право низамны сакълаучу 

органларында къуллукъларын толтура туруп 
ёлгенлени эсгериуню кюню бла байламлы 

ЧАКЪЫРЫУ СЁЗЮ

Ахыры.  
Аллы 1-чи бетдеди. 

 Ахыр такъыйкъалагъа дери

 Игилендириу

Магомет, анасын элни 
къыйырында жашагъ-

ан жууукъларына ашырып, 
терк окъуна артха къайтды. 
«Машинам, нек эсе да, «къы-
лыкъ» этип башлагъанды, анга 
къарамасам,тамбла ишге жаяу 
барыргъа тюшерикди»,- деп 
ангылатды жууукъларына, юйге 
да кирмей, терк окъуна артха 
айланнганыны сылтауун.

Машинасыны тёгерегинде 
айлана: «Тейри, сени ремонтха 
салмасам, тапсыз башлагъан-
са»,- деп, бузулгъан жерин та-
балмай, кёп мычыды. Арыгъан 
эди. Экинчи кюн а эрттенликде 
эртте къобуп, ишге барыргъа 
керекди…

Танг белги бере башлагъан-
да, Магомет, туруп, арбазгъа 
чыгъып, тёгерекге-башха да 
къарап, къол-бет  жуууп, ка-
муфляж формасын да кийип, 
ишге атланды. Юй бийчеси За-
лина  да, хар замандача, ашын-
сууун да баш иесини аллына 
салып, ол  кетип башлагъанда 
уа, къабакъ эшикге дери ашыр-
ды. Кеси уа Магометни бир-эки 
кере да артха бурулуп къарагъ-
анына, къолун ёрге кётюрюп 
булгъагъанына  да сейир этди 
– алай этмеучю эди да.

Аны жюреги сезгенми этген 
болур эди юйюн, арбазын, 

юй бийчесин ахыр кере кёрге-
нин. Башхаланы уа эслеринде 
да жокъ эди ол  кюн боллукъ 
къыйынлыкъ. Жаланда анасы-
ны жюреги башха тюрлю ура 
эди, ол, тынгысыз болуп, жашы 
кетгинчи, юйюне  ашыкъды. 
Алай жетишалмады - кетип 
тура эди.

Сима ол кюн, нек эсе да, 
кесине жер тапмай, юйден ар-
базгъа, арбаздан юйге  кирип, 
чыгъып турду. Кече уа аман 
хапар келди. Мурдарла аны 
жангыз  жашыны жашауун юз-
гендиле, жарлы анагъа  ёмюр-
ден ахыргъа къара кийдирип, 
юч къызчыкъны ёксюз къоюп. 
Алыкъа жаш да ёсдюрюрме  
деген умутларын юзюп.

- Гитчелигинден да халал-
лыгъы бла Магомет айырмалы 
эди, - деп хапарлайды эгечи 
Мадина. – Ол тура, анабыз 
бизни излемегенди. Тюз да ау-
рукъсуннганлай, не амал этей-
им, не керекди деп, тёгерегине 
айланыр эди. Эрттенликде ана-

сын къучакъламай, уппа этмей 
кетмез эди. Бир ненча кюннге 
кетерге тюшсе уа, юйдегилеге 
аны аманат этер эди.

Шуёхлары, нёгерлери не 
заманда да кёп болгъан-

дыла аны. Мектепде окъугъа-
нында да, устазла аны юлгюге 
келтирип тургъандыла. Уллугъа 
уллуча, гитчеге гитчеча бола 
билген адепли жаш эди. Бизге 
уа, эгечлерине, алай сакъ эди. 
Маринабыз билмей тургъан-
лай ауушханда, ол  иги кесекге 
дери къара туманнга батылып 
тургъанча болуп айланнганды. 
Ахыр кюнюне дери аны сагъ-
ыннганлай тургъанды. Уллу, 
ариу къара кёзлери терк-терк  
къызарыучу эдиле. «Сен биягъы 
жилягъанса»,- десенг а, узун 
кирпиклерин терк-терк  къагъа, 
бетин бир жанына бурур эди.

Маринаны сабийлерини кёл-
лерин къалай бла алайым деп, 
Нальчикге элтип, къыллаучала-
да учуруп, паркда айландырып, 
зоопаркга да элтип, кафеге кий-
ирип, сыйлап, не  айтханларын 
да этип тургъанды.

Юй бийчеси Гюлюйланы За-
линаны да бек ариу кёргенди,  
ол аны сюйюп алгъан эди. 
Жюреклерибизге жол таба 
биле эди ол. Кеси ёмюрюнде  
чибиннге  «уш» деп айтмагъан 
жаш, кимге не хата этген болур 
эди, аны арабыздан былай су-
ууруп кетерча? Ол ачы кюнден 
бери иги кесек жыл озгъанды, 
болсада бюгюн да Магометни  
унутмагъанбыз, аны хар айтха-
ны, хар этгени барыбызны да 
кёз аллында турадыла. Анга 
къолун кётюрген мурдарны ана-
сы уа къалай ёсдюрген болур 
эди ол малгъунну. Аллайланы  
аналары, эгечлери  жашларын, 
къарындашларын, бир затха да 
къарамай, бек сюедиле, ала 
тюрмеден къайтырына Аллах-
дан тилек этедиле, ёлгенлерине 
уа  садакъа бередиле. Мен а 
аланы ол ишлерин эшитсем, 
кёрсем, была уялмай къалай 
эте болурла алай деген оюм 
келеди акъылыма. Сора, охо, 
Аллах кёрсюн, деп да айтама.

Магомет атасы Хасан, анасы 
Сима бла бирге тургъан-

ды. Бусагъатда андан къал-
гъанла барысы да ол юйде 
жашайдыла, алай жууукъла уа 
юй ёксюзленнгенди, дейдиле. 

Жашны къоншула, тенглери, 
шуёхлары, ахлулары да из-
лейдиле, ол болмагъан жерге 
барлыгъыбыз да келмейди, 
дейдиле. Къыйынлыкъларына 
да ариу къылыгъы бла, оюмлу 
сёлешиую бла кесин сюйдюр-
ген эди. Аны таныгъанла, эш-
тада, кёллерин басар ючюн: 
«Аллахха да игиле керекдиле»,- 
дейдиле.

Аны ёмюрю 32 жыл эди. 
Ашар ашы, ичер сууу да тауу-
сулдула. Аны, сёзсюз, киши да 
алышаллыкъ тюйюлдю, алай 
сюйген тенглери терк-терк 
келип, юйюрюн, юйдегисин 
жокълайдыла, анагъа, атагъа  
да къолларындан келгенича  
кёл этдирирге кюрешедиле.

- Июль айны 11-чисинде 
келиними, бизни тамата 

къызыбызны да туугъан кюн-
лериди. Биз а, 12-синде ата 
юйюбюзге барып, Магомет 
бла бирге белгилербиз деп 
тура эдик ол байрамланы. Ол 
кюнню эрттенлигинде, сменин 
берип, юйге келирге керек эди. 
Не медет… Бюгюн, бюгече да 
ийнаналмайма аны арабызда 
болмагъанына. Командиров-
кагъа кетип турады, келликди 
деп сакъламай,-дейди эгечи 
Мадина, кёз жашларын тыял-
май, кёлю терк-терк тола. Сора, 
олсагъат кёзлерин сыйпап: 
«Угъай, мен жилярыкъ тюйюл-
ме, ол манга сауду. Аны кичи 
къызы кесине асыры ушагъ-
анындан, ол кеси аллыбызда 
тургъанча кёрюнеди», - дейди.

Магометни атын сагъынып, 
жилямай тиширыула угъай, 
эр кишиле да къалмайдыла. 
Сарбашланы арбазгъа, тукъ-
умгъа ол кюн  келген  ачы, 
бушуулу хапар аланы барын да 
жерге къаратханды. Бюгюн да 
аны юйдегиси, жууукълары да 
къараларын тешмегендиле, 
сабийчиклерини бек кичилери 
окъуна да, ангылагъан этгенча, 
абаданда жилясала, тюп  эри-
нин къалтыратып башлайды. 
Анасы уа не айтып шошайт-
сын аны жюрекчигин, атасын 
ёлтюрген малгъунланы жер 
да къалай кётюре болур деп 
къалай ангылатсын.

Ведомстводан тышында 
охрананы Элбрус район 

бёлюмюнде  кёп  ишлемеген 
эсе да, Магомет усталыгъын 

кёргюзтгенди. Анга быллай 
шартла да шагъатлыкъ эте-
диле: жаланда 2008 жылда 
ол ичгини юсюнден законнга 
жыйырма тёрт бузукълукъ этил-
генин ачыкълагъанды, дагъыда 
эки уручуну тутханды.

Ол  къоркъуулу ишлеге кёп 
кере тюшгенди, болсада терк 
окъуна тюз амал таба билгенди. 
Аны ючюн  ишчи  нёгерлерини 
араларында уллу намысы жю-
рюгенди.

2008 жылны 12 июлюнда 
ингирликде сагъат онбирде  
Россей Федерацияны Илму 
академиясыны Басханда Ней-
трино обсерваториясына за-
консуз сауутланнган къауумла 
чабыууллукъ этгенде, аман-
лыкъчы къауум бла ахыр со-
луууна дери сермешгенди. Аны 
окълары тауусулгъандан  сора, 
мурдарла, онглу болуп, жашны 
алайда ёлтюргендиле.

Ма ол жигитлиги ючюн Ма-
гомет Россей Федерация-

ны ол замандагъы Президенти 
Дмитрий Медведевни Указы 
бла  Кишиликни ордени бла 
саугъаланнганды (ёлгенден 
сора). Аны жашны жууукълары-
на  КъМР-де МВД-ны  уллу жый-
ылыуунда бере, милицияны  ге-
нерал-полковниги Юрий Коков: 
«Аны  жигитлиги къыралгъа, 
жамауатха тюз ниетли, чынтты  
таулу кишича  къуллукъ этиуню 
юлгюсюдю»,- деген эди.

Магометни  къызлары ёсген-
диле, бары да биришер окъуу 
юйню бошап, бет жарыкълы 
урунадыла. Ала аталарыны аты-
на кир къондурмайдыла. Эки 
къызы юйдегили болгъандыла, 
сабийле ёсдюредиле. Жашау 
тохтамагъанды. Магометни аты 
уа унутулмайды, дайым да ай-
тыла, эсгертиле турады.

ХОЛАЛАНЫ Марзият.

Журналист мамыр жашауда, 
урушну кезиуюнде да къоркъу-
улу усталыкъладан бириди, 
дейдиле экспертле. Жаланда 
быйылны аллындан бери ду-
нияда 27 журналист ёлтюрюл-
генди, аладан 17-си - Жууукъ 
Востокну къыралларында. 2025 
жылда ишчи борчларын толтур-
гъанда, асламлы информация 
органланы 129 келечиси аууш-
ханды. Бу жаны бла тинтиуле 
бардырылгъан кезиуде эм 
уллу кёрюмдю болгъанды. 
Жаланда Палестинада Газада 
бардырылгъан атышыулада 86 
журналист ёлтюрюлгенди. 

Энчи аскер операция баш-
ланнган кюнден бери уа кес-
лерини борчланы толургъан 
кезиуде 30 россейли журналист 
бла медиада ишлеген ауушхан-
ды, деп билдиргенди Россейни 
журналистлерини союзу. 

Жарсыугъа, ишчи борчла-
рын толтургъан кезиуде ёлтю-
рюлген журналистлени тизме-

синде Къабарты-Малкъардан 
журналистле да бардыла. 
Бушуулу тизмеде 2005 жылда 
аманлыкъчыла Нальчикге 
чабыууллукъда бандитлени 
огъундан жоюлгъан Тамерлан 
Казихановну аты барды. Ол 
заманда анга  жаланда 34 жыл 
толгъан эди. 

Тамерлан журналистлени 
юйюрюнде ёсгенди. Аны ата-
сы Али Казиханов «Известия» 
газетни энчи корреспонденти 
болгъанды, ол къурагъан «Ши-
мал Кавказ» газет кёп жылланы 
ичинде регионда артыкъда 
магъаналы сорууланы ачыкъ-
лап тургъанды.

Алай ал кезиуде Тамерлан 
атасыны ызындан барыргъа 
мурат этмегенди, ол, врач 
усталыкъны сайлап, Дагъы-
станда медицина институтда 
окъугъанды. Москвада пред-
принимательствону институтун 
бошагъанды. Ол иги врач да бо-
лаллыкъ эди, алай жашауунда 

ахырда башха сайлау этгенди 
- журналистика.

1999 жылда ол право ни-
замны сакълаучу органлагъа 
къуллукъ этерге киреди, «За 
воинскую доблесть», «За от-
вагу» майдалла бла саугъа-
ланнганды, «Золотой ларец», 
«Серебряный сателлит» деген 
халкъла аралы телевидение 
фестивальланы энчи саугъа-
ларына тийишли болгъанды. 
Детектив фильмлени «Закон эм 
жамауат» деген  халкъла аралы 
фестивалында уа диплом къол-
лу болгъанды.   

Ич ишле органлада ишлеген 
кезиуде Тамерлан, уллу архив 
жыйып, документли фильмле 
алдырып тургъанды.  Ол уруш-
ну ачылыгъын кёргюзтюрге, 
аны юсюнден керти хапарны 
айтыргъа итиннгенди. Чеченде 
тас болгъан жашын кёп жылла-
ны ичинде излеп,  сынаулагъа, 
къыйынлыкълагъа тюбеген  
ананы юсюнден документли 
кинону уа ахырына жетдирирге 
онгу болмай къалгъанды. Аны 
муратын 2005 жылда бандит 
окъ юзгенди.  

Тамерлан Казиханов уста-
лыгъына жашаууну ахыр такъ-
ыйкъаларына дери кертичилей 
къалгъанды: къолундан ви-
деокамераны кетермей, бан-
дитлени мурдарлыкъларын  
видеогъа алдыргъанды.    

РФ-ни Президентини Ука-
зы бла Тамерлан Казиханов 
Кишиликни Ордени бла са-
угъаланнганды. 2006 жылда 
Россейни Журналистлерини 
союзу Тамерлан Казиханов 
атлы саугъа тохташдыргъанды. 
Ол ишчи борчларын кертичилик 
бла толтургъан журналистлеге 
бериледи.

АБДУЛЛАХЛАНЫ Фатима.

Бандитле Нальчикде право 
низамны сакълаучу органла-
ны 18 объектине чапхандыла, 
УФСИН-ни мекямына кирир 
ючюн а, ала бютюнда уллу 
кюч салгъандыла. Алайда 
аманлыкъчылагъа къажау 
сермеш эки кюнню баргъанды, 
жарсыугъа, аны кезиуюнде 
Управленияны 5 къуллукъчусу 
жан бергендиле. 

Фатима алдыргъан «Герои 
посмертно» кино да ол бушу-
улу кюнлени кеслери кёзлери 
бла кёргенлени, къолларында 
сауутла бла аманлыкъчылагъа 
къажау тургъанланы юслерин-
ден хапарлайды. Бу фильм бир 
ненча конкурсда алчы жерлеге 
чыкъгъанды. 

- Эсимдеди, ол кюн школ-
да дерсле болмагъандыла. 
Алай бизни, нек эсе да, юйге 
иймегендиле. Классда олту-
руп, ата-аналаны сакъларгъа 
тюшгенди. Хау, сабийликде 
кёпню ангыламайса, сагъыш 
этмейсе. Алай ёсе баргъанда, 
бизни ариу шахарыбызгъа ча-
быууллукъ этгенле келтирген 
къыйынлыкъны, республи-

кабызгъа къаллай ачы жара 
салгъанларын сезесе,- дейди 
бизге Фатима.

«Герои посмертно» кинону 
ёсюп келген тёлюню Къабарты-
Малкъаргъа къыйын кезиуню 
юсюнден толу ангылаулары бо-
лур, ол кюнледе мамырлыкъны 
сакълай жан берген жигитлени 
хурметлер мурат бла алгъанын 
айтады. «Уголовно-толтуруучу 
системада ишлейме бюгюн-
люкде. Тамата нёгерлерими 
хапарларына тынгылай, 2005 
жылда болгъан къужур иш-
лени юсюнден тенглериме 
билдирирге кереклисин ан-
гылагъанма. Бу чыгъарманы 
уголовно-толтуруучу системада 
къуллукъ этген, 2005 жылда 13 
октябрьде жан берген Джума-
гельды Нурсахатовха, Сергей 
Хлоповха, Иван Корчагиннге,  
Эллина Шиковагъа, Беслан  
Шибзуховха, ала бла бирге 
уа Ата журтубузгъа къуллукъ 
этиуню, битеу сынаулагъа да 
къарамай, анга кертиликни 
сайлагъанлагъа атагъанма»,-
дейди Фатима. 

Кино 2025 жылда чабыуулгъа 
20 жыл толгъанына жораланып 
чыкъгъанды. Аны башлам-

чысы, сценаристи, режиссё-
ру, продюсери, оператору да 
Фатимады, ушакъланы да ол 
кеси бардыргъанды. «Мени 
жаланда бир камерам бар 
эди,  быллай чыгъармачы-
лыкъда сынамым а жокъ. 
Республикабызны мамырлыгъ-
ын сакълагъан, антларына 
солууларыны ахырына дери 
кертичилей къалгъан батыр-
ланы юслеринден жамауатха 
керти хапар айтыргъа онгум 
болгъаны кёллендиргенди»,- 
дейди ол.

Аны жигитлери УФСИН-де 
къуллукъ этгенле, ведомствону 
ветеранларыдыла. Ала 2005 
жылда 13-14 октябрьде ишчи 
жерлеринде болгъандыла, 
къуллукъларын толтургъанды-
ла. «Ишчи нёгерлерин тас этген 
кюнню, заман озгъан эсе да, 
эслерине тюшюрюрге, жан-
гыдан ол ачылыкъны сынар-
гъа унамагъанла да бардыла. 
Аланы да ангыларчады, ол ачы 
жара бюгюн да сау болмагъан-
ды»,- дейди ушакъ нёгерибиз. 

Адамла бла тюбей, ала бла 
сёлеше, ол кюнледе Наль-
чикни орамларында алды-
рылгъан видеолагъа къарай, 

республика сынагъанны, ол 
къыйынлыкъгъа тюшген аскер-
чилени, мамыр адамланы да 
сезимлерин ангыларгъа онгу 
болгъанды. 

Чыгъармагъа деп энчи жа-
зылгъан «Нальчик. Октябрь. 
Свинцовый рассвет» жыр аны 
бютюнда терен магъаналы 
этгенди. Аны автору Владислав 
Буттаевди, ол кинону хазырлар-
гъа болушханды. 

Былтыр «Герои посмертно» 
26-минутлукъ кино КъМР-де 
Терроризмге эм экстремизмге 
къажау журналист ишлени кон-
курсунда ючюнчю жерге чыкъ-
гъанды. Быйыл а «На страже 
порядка-2025» Битеуроссей 
конкурсда экинчи  жерге тий-
ишли болгъанды. 

- Фильм УФСИН-ни RUTUB-
да каналында басмаланыпды, 
анга чырмаусуз къараяллыкъ-
сыз. Ол адамны жашаууну 
багъасыны, терроризм кел-
тирген къыйынлыкъны, анга 
жамауат саулай къажау болур-
гъа кереклисин энтта бир кере 
эсгертеди, - дейди ол. 

 
ТИКАЛАНЫ Фатима 

хазырлагъанды. 

Заман озгъан эсе да, жара сынтыл болмагъанды
Ахыры.  Аллы 1-чи бетдеди. 

Ол урушну ачылыгъын кёргюзтюрге, 
тюзюн айтыргъа итиннгенди

 Эсден кетмеу

Жигитликни, антына 
кертичиликни да юлгюсюАхыры.  

Аллы 1-чи бетдеди. 

Къабарты-Малкъаргъа 
жолоучулукъну чеклеринде 
Иркутск областьны законла 
чыгъарыучу жыйылыууну ке-
лечилери социал учреждени-
ялада болуп, республиканы 
жетишимлерин кёргендиле.    

 Биринчиден, Нальчикде «1-
чи номерли шахар поликлини-
ка» саулукъ сакълау учрежде-
нияда болгъандыла.  Ол а Ши-
мал Кавказда эм уллуладан 
бириди.  Парламентарийле ол 
шёндюгю оборудование бла 
къалай жалчытылыннганы 
бла шагъырейленнгендиле, 

саулукъ сакълаугъа цифра-
лы мадарланы сингдириуге 
энчи эс бургъандыла. Ол а 
республиканы инсанларына 
медицина  болушлукъ бла 
чырмаусуз хайырланыргъа 
онг береди. 

- Мында Россейни Саулукъ 
сакълау министерствосуну 
саусузланы багъыу жаны 
бла эсгертиулери жашауда 
бардырылгъанларын кёр-
генбиз. Бу сынамгъа уллу 
багъа берилгенди. Биз да 
кесибизге жараулу жумушла-
ны кёргенбиз, аланы Иркутск 

 Парламент

Кавказны къоруулаучуларын 
хурметлегендиле

КъМР-ни Парламентини 
башчысы Татьяна Егорова 
эм Иркутск областьны За-
конла чыгъарыучу жыйы-
лыууну таматасы Александр 
Ведерников 9 октябрьде, 
Кавказ ючюн сермешде 
совет аскерле немисли-фа-
шистлени жокъ этген кюнде, 
туугъан журтубузну къоруу-
лаучуларыны  жигитликле-
рин белгилеп, Нальчикде 
«Кишиликни  ёмюрлюк оту» 

эсгертмеге гюлле салгъан-
дыла, деп билдиргендиле 
бизге КъМР-ни  Парламен-
тини пресс-службасындан.  

Жашауларын аямай, душ-
манны Кавказны тийресин-
де тохтатханлагъа хурмет 
этгендиле, къыралыбызны 
бирлигин эм жалынчакъсыз-
лыгъын сакълауда Хорлам-
ны магъанасын  белгилеген-
диле парламентарийле. 

Кёргенлерин жаратхандыла

областьны Саулукъ сакълау 
министерствосу бла бирге 
сюзерге боллукъду,-дегенди  
Александр Ведерников.

Ызы бла Жаш тёлюню юй-
юнде болгъандыла. Мында 
къонакъла жаш адамланы 
ачыкълыкъларын, сейир баш-
ламчылыкъларын кёргенди-
ле. Ала ёсюп келген тёлюге 

болушлукъну къырал дара-
жада берирге кереклисине эс 
бургъандыла. 

Андан ары «Madina Saral’p» 
арагъа баргъандыла. Мында 
уа шёндюгю санат миллет 
тёреле бла байламлыкъда 
айныйды. Араны иши бла 
шагъырейлене, креатив ин-
дустрияны айнытыуну  эм 
аны себеплиги бла Нальчикге  
келген къонакъланы санын 
кёбейтиуню амаллары сю-
зюлгендиле. 

Сабий чыгъармачылыкъны 
«Кюн шахар» академиясы 
къошакъ билим берген уч-
реждение угъай, керти да 
инновация ара болгъанын 
айтхандыла Иркутск область-
ны парламентарийлери. Фах-
мулу сабийле окъугъан лицей 
бютюнда сейир этдиргенди.  

Къонакъла кёргенлерине уллу 
багъа бергендиле, быллай 
жерледе республиканы кадр 
онглары къуралгъанларын 
чертгендиле. 

 «Нальчикни терек бахчала-
ры» обществону иши бла да 
шагъырей болгъандыла. Ала 
интенсивный амал бла ёсдю-
рюлген терек бахчаланы эм 

тирлик сакъланнган жерлени 
кёргендиле. Предприятияда 
автоматизацияланнган ма-
дарла сингдирилгенлерин 
белгилеп, тирликни Сибирьге 
ашырыуну онгларын сюзген-
диле. 

 Жолоучулукъну ахырында 
Иркутск областьны депутат-
лары Къабарты-Малкъарны 
социал бёлюмде, фахмулу 
жаш адамлагъа себепликде 
сынаулары алагъа да хайыр-
лы боллугъун чертгендиле. 

Эсигизге салайыкъ, Иркутск 
областьны Законла чыгъарыу-
чу жыйылыууну депутатлары-
ны жолоучулукълары Къабар-
ты-Малкъарны Парламенти 
бла бирге ишлеуню юсюнден 
келишимге къол салыуну че-
клеринде къуралгъанды. 

Суратха тюшерча да 
кёп жер бёлюннгенди: сёз 
ючюн,  алмаладан толу ГАЗ-
51 машинаны, гюллени, 89 
килограмм тартхан хыярны 
къатларында да кёпле бу 
кюн эсде къалырча суратла 
алдыргъандыла.

 Къарыуларын сынаргъа 
излегенлеге да спорт эри-
шиуле къуралгъандыла, 

сюйгенле уа кеслери сурат-
ла ишлеп кёргендиле.   

Фестиваль бардырылгъан 
заманны ичинде майданда 
жамауатны сюйген макъ-
амлары эшитилгенлей тур-
гъандыла, Челябинскден 
«Выше неба» шоу-проек-
тни артистлери бла Санкт-
Петербургну «Хор во весь 
двор» чыгъармачылыкъ 

къаууму да жырлары бла 
къууандыргъандыла. «Плат-
форма» институтну баш-
чысы Аксана Шухостанова 
белгилегенича, фестиваль-
ны жабылыуун бу халда ёт-
дюрюу анга къатышханланы 
жюреклерине ырахатлыкъ 
салгъанды, унутулмазлыкъ 
сезимлени саугъалагъанды. 
Алай бла кюз артыны ариу 
байрамы келишиулюкню, 
жарыкълыкъны, тирликни 

бла шуёхлукъну майданы 
болгъанды. 

Эсигизге салайыкъ, фе-
стивальны тарыхы 2019 жыл-
да башланнганды, биринчи 
кереден окъуна анда дуния 
рекорд тохташдырылгъан 
эди – алмаладан 51/20-мет-
рлик паннону жарашдырыр 
ючюн, 175 мингден аслам 
алма алыннганды, аланы 

битеулю ауурлукълары уа 40 
тоннагъа жетгенди. Юч жыл 
мындан алгъа болгъанында, 
кёгетледен нарт таурухланы 
жигити Сосурукъну сыфаты 
ишленнгенди. 2024 жылда 
300 литр алма варенье би-
ширилип, Россейни рекорду 

жангыртылгъанды, аны бир 
жартысы бла къонакъланы 
сыйлагъандыла, башхасын 
а республиканы социал юй-
лерине юлешгендиле.     

КУЛЬЧАЛАНЫ Зульфия.
Суратланы МАМАЙЛАНЫ 

Алий алгъанды.       

Къарачай-Черкесден келген къонакъла Лепшокъланы 
Алинда, Елизавета Вишневская, къонакъбай Гузеланы Ин-
дира, Лепшокъланы Фатима, Бытдаланы Альбина «Суусаб» 
шешала бла айран этген жашланы къошларыны къатында.

Жомакъдагъы падишахланы кийимлеринде Роберт 
Караханов Лиана Гятовагъа кофе хазырлай турады.

Насыплыланы Азамат юйюрю бла келгенди.

Бай тирликни,  жарыкълыкъны, шуёхлукъну да байрамы 

«Сиз бек магъаналы борчну толтурасыз –
къыралны аш-суу бла жалчытасыз»

- Битеу бу мадарла эл мюл-
кню айнытыугъа бурулупду-
ла. Белгиленнген борчла 
толтурулур ючюн, къолдан 
келгенни этерикбиз. Мындан 
ары да эл мюлк жетишим-
лери бла къууандыргъан-
лай турлугъуна ишексизме. 
Жерде ишлегенден сыйлы 
жумуш жокъду, - дегенди ол 
сёзюню ахырында. 

Жыйылыуда къууанчлы иш 
да болгъанды. Кёп жылланы 

эл мюлкде бет жарыкълы 
уруннганлары ючюн инсан-
ланы уллу къаууму къырал 
эм ведомстволу саугъала бла 
белгиленнгендиле. КъМР-ни 
Башчысыны Ыразылыгъына 
тийишли болгъанланы ара-
сында эл мюлклени  башчы-
лары Уяналаны Харун бла 
Сотталаны Рустам, ветери-
нар врач Кючменланы Аза-
мат эм кёп башхала бардыла. 
Алагъа диплом бла бирге 
ахча саугъа да   берилгенди.  

 Республикада муниципал 

къуралыуланы араларында 
эл мюлк продукцияны чыгъ-
арыуда эришиуле бардырыу 
тёреге бурулгъанды. Жый-
ылыуда аланы атлары бел-
гили этилгендиле. Алай бла 
ючюнчю жерге Урван район 
чыкъгъанды, ол  диплом эм 
300 минг сом бла саугъа-
ланнганды. Экинчи жерге 
Лескен район тийишли бол-
гъанды - диплом бла бирге 
500 минг сом берилгенди. 

Биринчи уа Басхан район 
болгъанды. Ол бу саугъаны 

экинчи кере алгъанын ай-
тырчады. Кубок эм «Нива» 
машинаны ачхычлары  рай-
онну башчысы Адип Абре-
говха берилгендиле. Дагъ-
ыда ол АПК-ны айнытыугъа 
салгъан къыйыны ючюн 
алтын  майдал бла  саугъа-
ланнганды. 

Быйыл малчылыкъ жаны 
бла болдургъан  жетишимле 
ючюн энчи саугъа тохташ-
дырыргъа оноу этилгенди. 
Диплом эм 300 минг сомгъа 
сертификат Черек районнга 
берилгенди. 

Байрамгъа келгенлеге 
бай концерт программа да 
хазырланнганды. 

ТИКАЛАНЫ Фатима.  

КъМР-ни Къурулуш эмда 
жашау журт-коммунал мюлк 
министерствосундан бил-
диргенлерича, быйыл Чегем 
районда «Жашау этерге 
инфраструктура» миллет 
проектге кирген «Иги шахар 
болум къурау» федерал про-
ектге кёре, жамауат жерлени 
къурау эм игилендириу жаны 
бла  ишле башланнгандыла.  
Ол санда  Чегемни  Ленин 
атлы орамыны баш жанында 
эллиле кеслери къурагъ-
ан топ ойнаучу майданны 
орунуна жангы излемлеге 

келишгени да  ишленирикди.  
Былтыр битеуроссей конкур-
сда аны ючюн 3491 адам 
къол кётюргенди.  

Бусагъатда специалистле 
майданны мурдорун хазыр-
лап кюрешедиле. Мында 
къараучула олтургъан шин-
тиклери бла тынгылы стади-
он къураллыкъды. Кюндюз 
жетишалмагъанла кече да 
топ ойнар неда жараула 
бардырыр ючюн чыракъла 
салынырыкъдыла эм тёгере-
ги бла  буруу да  тартыллыкъ-
ды. Ол хазыр болса, бери 

жаш адамла эм саулукълу 
жашау бардыргъан иги кесек 
шахарчы келир деп, уллу 
ышаныулукъ барды. 

Майдан  быйыл жылны 
ахырына хайырланыргъа 
берилирге керекди. 

Саулай алып айтханда, 
Чегем районда беш жылны 
ичинде сагъынылгъан про-
грамма бла байламлы 23 кёп 
фатарлы юйлени  арбазла-
рындан 23-сю  эм 16 жамауат 
жер жангыртылгъанды неда 
ишленнгенди. 

Эсге сала айтсакъ,  про-

ектни чеклеринде быйыл 
Къабарты-Малкъарда 32 
жамауат жер къураллыкъ-
ды. Алай бла, Тырныауузда, 
Басханда, Нарткъалада, 
Къашхатауда, Бабугент, Ан-
зорей, Аргудан, Баксанёнок, 
Огъары Жемтала, Огъары 
Куркужин, Герпегеж, Жангы 
Малкъар, Заречное, Камен-
номостское, Октябрьское, 
Псыгансу эм Янтарное эл-
леде да  жашил жаяу жолла 
бла солуу айрыкамчыкъла  
ишленирикдиле. 

МАГОМЕТЛАНЫ 
Сулейман.

Ырахатлы жашарча мадарла



Бу тюбешиуге атны кюз арты кеси 
ататханнга ушайды, нек дегенде ол 
жылны жылыу излетген кезиуюдю, 
быллай жерледе уа аны адамла бере-
диле бири бирине. Сора эсгериуле да, 
тюз да терекледен акъгъан чапыракъ-
лача, бир бири юсюне тюше, хар бир 
адамны жашау тарыхын къурайдыла. 

Тёгерек тизилген столланы артла-
рына олтургъан къонакъла тюбеши-
уню аллында Гайыланы Лейсанны 
жырына тынгылагъандыла. Аны 
музыка айныуну «Сопрано плюс» 
атлы креатив студиясыны башчысы 
Гузийланы Жаннет хазырлагъанды. 
Къызчыкъны аллай саугъа этгени 
барысыны да кёллерин кётюргенди. 
Алай бла, биринчи такъыйкъадан 
башлап, аланы сюйген, сакълап 
тургъан жерге келгенча сезгендиле 
кеслерин ары келгенле. 

Ызы бла Тебердиланы Лейла кеси 
къурагъан оюннга чакъыргъанды. 
Аны излемине кёре къонакъланы хар 
бири да окъугъан чыгъармаларында 
кеслерине ушагъан жигитлени ат-
ларын алгъандыла. Сора жангыдан 
танышхандыла бири бири бла. Лейла 
кеси уа Мэри Поппинс болгъанды. 
«Мен да, ол жигитча, хар неден да 
хапарлы болургъа итинеме, алай а 
бир кесек ажайыпма», – деп ангылат-
ханды ол сайлауун.

«Турна» атлы маданият араны 
арт-менеджери Хаджиланы Мари-
ям жыйылыугъа къатышханлагъа 
мастер-класс кёргюзтгенди – ала 
барысы да китапда окъуй тургъанлай 
тохтагъан жеринги ажашдырмазча 
белгиле этгендиле. Ол ишге керекли 
затланы Мариям кеси келтиргенди. 
Къатхан гюлледен кеслери сюйген-
лерин сайлап, аланы тёгереклерине 
да оюула тизип, кюрешгендиле къо-
накъла, Мариям да, биринден бирине 
ёте, болуша, юйрете. Хазыр затларын 
барысы да столгъа тизгенде, тюз да 
кёрмюч къуралгъан сунар эдинг.

Андан сора, хар бирине къалам, 
къагъыт да табылып, ала назму 
жазаргъа кёлленнгендиле. Жаш за-
манында аны бла кюрешмеген хазна 
табылсын, былайда уа жазгъанларын 

окъургъа уялгъанла, кезиулерин артха 
атаргъа излегенле да табылгъандыла. 
Алай а жангы назмула да туугъан-
дыла. 

Тюбешиуню бек сейир заманы уа 
«Жашауунгдан хапар» деген кесеги 
болгъанды. Аны, «Нарт сёзню андан 
арысын айт», «Бу не кино болгъанын 
бил», «Жырны андан ары бардыр» 
эмда «Эсгериуле эришиую» деген 
конкурсланы 2-чи библиотека-фи-
лиалны таматасы Елена Афаунова 

бардыргъанды. Къонакъла кеслери 
бла болгъан хапарланы айтхандыла, 
жырлагъандыла, кюлгендиле, ой-
нагъандыла. Жаш заманларын, ата-
аналарын, биринчи сюймекликлерин 
эсгергендиле. Адамланы андан уллу 
байлыкълары уа къайда?

Ызы бла Отарланы Саид атлы ара 
китапхананы таматасы Хочуланы Фа-
тима «Адабият сарыуек» деген оюнну 
бардыргъанды. Къонакъла экиге 
бёлюннгендиле. Бир къауум сёзсюз, 

къылыкълары бла адабият жигитлени 
суратлагъанды, экинчиси уа аланы 
билгенди. Айхай да, быллай оюнда, 
биреу ортагъа чыгъып, жаныуар, хай-
ыуан къылыкъны кёргюзтгенде, кюл-
ген да, ойнагъан да аслам болгъанды.

Тепсеуге жетгенде уа, анга ары 
келгенлени хар бири да юйренирге 
кюрешгендиле. Алдан эшитмеген 
музыканга тепсеген алай бош тюйюл-
дю. Аны бла да сыналгъандыла ала. 
Экинчиси уа, кюлмей да къалай, беш 
адам арагъа чыгъып, хар бири кесича 
къымылдаса. 

Ахырында уа китапханачыла тюбе-
шиуню «Келлик заманнга къагъыт» 
деген кесегин бардыргъандыла. Анда 
уа къонакъла ызларындан келли-
клеге не айтыргъа сюйгенлерин, не 
тежегенлерин жазгъандыла. Ала ол 
затланы жаза туруп, хар бири да кеси 
сагъышына кетип, шошлукъ алгъан 
эди тёгерекни. Артда уа ол къагъыт-
ланы бирге этип, «Эсгериулеге» деген 
оруннга жыйгъандыла. Жылдан сора 
ачарыкъдыла аны, экинчи кере тюз да 
былай тюбешгенлеринде. 

Къонакъбайлыкъ чай ичиу, жыр 
кюлкю-оюн бла бошалгъанды. Адам-
ланы юйлерине ашыкъмагъанлары 
китапханачыланы бу ишлери аланы 
жюреклерине жетгенини шагъат-
лыгъы эди. Ыразылыкъдан, жылыу-
дан, жарыкълыкъдан толу ингир ол 
къонакъбай мекямны энчи нюрден 
толтургъаны хакъды. 

Быллай сейир тюбешиуню къурап, 
Тебердиланы Лейла, аны башчылыгъ-
ында ишлеген тырныауузчу китап-
ханачыла Хочуланы Фатима, Нина 
Постникова, Лейла Костина, Елена 
Афаунова, башында сагъынылгъан 
Хаджиланы Лейла, Гюзюланы Жан-
нет, жырчы къызчыкъ Гайыланы Лей-
сан эм башхала тамата тёлюге ала, 
аланы сынамлары, айтхан сёзлери, 
эсгериулери ызларындан келгенлеге 
къаллай бир сыйлы болгъанларын 
билдиргендиле. Чыгъармачылыкъ 
берген къууанчны, бирликни уа жыл 
саны жокъду. 

МУСУКАЛАНЫ Сакинат.

 Билим

Чыгъармачылыкъ берген къууанчны 
бла бирликни жыл саны жокъду

«ЭСГЕРИУЛЕНИ ЧАПЫРАКЪ АГЪЫУЛАРЫ» деген ат бла, жашаулары келген 
адамланы кюнлерине аталып, Тырныауузну 3-чю номерли китапханасыны-
филиалында солуу ингир ётгенди. Ары социал жалчытыуну Элбрус район 
бёлюмю юйлеринде болушлукъ этген адамланы къаууму, ол санда сакъатла, 
китапханаланы окъуучулары, ишчилери да келгендиле. Бу иш «Тири эмда 
узакъ ёмюр бардырыу» деген программаны чеклеринде къуралгъанды. Ол 
проектни автору Элбрус районну Ара библиотека системасыны директору 
Тебердиланы Лейлады. 

ТИЙИШЛИ ЖУУАПЛА
ИЗЛЕРГЕ

КъМР-ни Муслийманла-
рыны дин управлениясы-
ны башчысыны орунбасары 
Алим Сижажев, тюбешиуню 
магъанасын ангылата, Рос-
сейни муслийман жамауа-
ты тышындан келген, бизге 
чюйре болгъан иннетден бай 
тарыхыны, дин тёрелери-
ни, намыс-адеп хазнасыны, 
тёлюлени араларында бай-
ламлыкъланы мурдорунда 
сакъланыргъа кереклисин 
чертгенди. Жыйылыу а къы-
ралда муслийманланы тыш 
оюмладан жалынчакъсыз-
лыгъын жалчытыуну мадар-

ларын ачыкълар мурат бла 
къуралгъанды. 

– Муслийманла Россейни 
айырылмазлыкъ кесегидиле, 
аны къыраллыгъын къурайды-
ла. Дин жалынчакъсызлыкъ 
исламны жорукъларына, дин 
илмугъа, тарыхыбызгъа тая-
нып, кесибизни дин тёреле-
рибизни сакълар эм айнытыр 
ючюн керекди. Бюгюннгю 
конференцияны темасы шён-
дюгю технологияла, информа-
ция кенг жайылгъан кезиуде 
бютюнда магъаналыды. Дин 
бла байламлы билим цифра-
лы амалланы болушлугъу бла 
чырмаусуз жайылады, жаш 
тёлюню башына тёзюмсюз-
люкню, радикал оюмланы 
сингдирирге кюрешедиле. 
Исламны терс ангылатыу 
бла байламлы къоркъуула-
ны ачыкълагъан бла бирге, 
алагъа тийишли жууапланы 
излерге керекбиз, –  дегенди 
Алим Сижажев. 

БАШ АМАЛЛА
Жыйылгъанланы КъМР-ни 

муфтийи Хазраталий Дзасе-
жев алгъышлагъанды. Ол 
тюбешиуге къырал эм жама-
уат къуллукъчула бла алимле 
жыйылгъанлары, жаш адамла 
да келгенлери иги шарт бол-
гъанын чертгенди. 

Дин тюбешиуню темасын 
ангылата, Россейни мус-
лийманларыны жалынчакъ-
сызлыкълары (суверенитет) 
къыралны миллет къоркъуу-
сузлугъун, жамауатны адеп-
къылыкъ саулугъун къоруулау 
бла байламлы болгъанын 
чертгенди ол.

– Болсада аны жамауатдан 
айырылыу, къыралгъа къажау 
туруу деп ангылагъан терсди, 
аны магъанасы дин энчили-
гибизни, тарых бирлигибизни 
сакълап, Россей Федерация-
ны керти инсанлары болууда-
ды, – дегенди.

Муфтий Россейни мус-
лийманларыны жалынчакъ-
сызлыкъларын сакълауну 
амалларын ачыкълагъанды. 
Биринчиси: жашагъан къы-
ралны законларына, Консти-
туциясына бойсунуу, халкъны 
адетлерин, халкъ хазнаны 
сакълау. «Юйюр, туугъан жур-
тубузгъа къуллукъ этиу, тарых-
ны сакълау, халкъны бирлиги 
– эм багъалы шартладыла. 
Россейни муслийманлары да 
аланы къабыл кёредиле», – 
дегенди муфтий.

Тышындан исламны терс, 
къатылыкъ бла ангылатыула-
дан кери болургъа кереклисин 
айтханды: «Бизни жалынчакъ-
сызлыгъыбыз – кесибизни 
тёрели дин билимге, россейли 
ислам илмугъа таяныуду. Ши-
мал Кавказда, Поволжьеде, 
Къырымда, Шимал жанында 
дин билимибиз байды. Юлгю-
ге иймам Абу Ханифаны шко-
лун келтирирге боллукъду»,-
дегенди. 

Экинчиден, цифралы амал-
ланы хайырлана билирге ке-
рекди. Жаш тёлю бюгюнлюк-
де билимни компьютерде, те-
лефонда излейди. Алай анда 
радикал, тёрели исламгъа 
чюйре келген оюмла, айтыула 
бардыла. Аланы жайгъанла 
муслийман жамауатны чачар-
гъа кюрешедиле, къыралгъа 
бойсунмазгъа чакъырадыла.

– Адамланы акъыллары 
ючюн къазауат барады. Биз 
да жаш адамла бла ала ан-
гылагъан тилде сёлеширге 
керекбиз. Межгитде халкъны 
аллына чыгъып ууаз берген 
бюгюнлюкде азлыкъ этеди. 
Биз Интернетни тюз билим 

бла толтурургъа керекбиз. Бю-
гюнлюкде межгит мекям бла 
чекленмей, хар адамны теле-
фонунда болургъа керекди,-
дегенди муфтий.  

Ючюнчю амал: муслийман 
жамауатны бирлигин сакъ-
лау. Мазхабланы араларында 
даулашла бла къыралыбызгъа 
къажау кючле хайырланыргъа 
боллукъдула. Россейге этил-
ген басыулукъну кезиуюнде  
миллетни къоркъуусузлугъун 
сакълау хар инсанны да бор-
чуду. «Биз кёп тюрлю тилледе 
сёлешебиз, алай Мухаммад 
файгъамбарны, Аллахны са-
ламы анга болсун, ызындан 
баргъан жамауатбыз. Къа-
барты-Малкъар а бирликни 
юлгюсюдю – бизни халкъла 
ёмюрледен бери бирге ке-
лишиулюкде жашайдыла», 
– дегенди. 

Энтта бир амал – билимни 
жайыу. Хазраталий Олиевич 
къыралда ислам билим бери-
уню айнытыугъа энчи эс бурул-
гъаны, медиреселеге, бийик 
билим бериу  махкемелеге 
болушлукъ этилгени ючюн 
ыразылыгъын айтханды. «Би-
лим – бизни келир кюнюбюзге 
этилген салымладыла»,–деп 
къошханды. 

Къыралны ичинде билимли 
иймамланы юйретирге онг 
болмаса, аланы тышындан 
чакъырыргъа тюшерикди. 
Ала уа кеслерини тёрелерин, 
культураларын жаярыкъдыла. 
«Иймам Абу Ханифа атлы 
ислам университет дунияда 
атлары айтылгъан алимле бла 
тенг ушакъ бардыраллыкъ би-
лимли дин къуллукъчуланы ха-
зырларгъа керекди»,-дегенди. 

Бешинчи амал: муслий-
манланы социал жууаплы-
лыкълары. Муслийманла 
жолла ишлетирге, сабийлени 
окъутургъа, туугъан журтун 
душманладан сакъларгъа 
керекдиле. «Жандауурлукъ, 
таматалагъа къайгъырыу, 
насийхатчылыкъ – керти мус-
лийманны ышанларыдыла», 
– дегенди ол эмда Къабарты-
Малкъарны муслийманла-
ры социал жууаплылыкъны 
юлгюсюн кёргюзтгенлерин 
чертгенди: энчи аскер опера-
циягъа къатышанлагъа бла 
аланы юйюрлерине, къачхын-
чылагъа болушадыла, волон-
тёр къымылдаула бардыла.

Къырал бла байламлыкъ-
ла да жалынчакъсызлыкъ-
ны магъаналы бёлюмюдю. 
Муфтий къыралда билим 
бериуню айнытыргъа, ислам 
арала, межгитле ишлетирге, 
халал амал бла чыгъарылгъан 
товарланы кенгертирге кере-
клисине эс бургъанды. 

– Бюгюн къыралгъа къажау 
кючле аны ичинден чачаргъа 
умутларын къоймайдыла. Бу 
муратларына жетер ючюн 
а, миллетле эм динле ара-
лы келишиулюкню бузаргъа, 
жаш адамланы акъылларын 

кеслерине бурургъа амалла 
излейдиле. Биз а ёсюп келген 
тёлюге керти исламны кёргюз-
тюрге борчлубуз: чомартлыкъ-
гъа, таматалагъа хурметге, Ата 
журтха сюймекликге чакъыр-
гъан динни», – дегенди муф-
тий сёзюню ахырында. 

ЗАМАНДАН 
АРТХА КЪАЛМАЙ

Миллетлени ишлери эм 
жамауат проектле жаны бла 
министрни къуллугъун толтур-
гъан Гергъокъланы Жамболат 
да сёлешгенди конференци-
яда. Ол шёндюгю дунияда 
демократияны ниетлери бу-
зулгъанларына эс бургъанды. 

– Сыйлы Къуранны кюй-
дюрген адамны полициячыла 
сакълагъанларын кёргенбиз. 
Быллай къужур ишлеге ала 
демократия дейдиле. Рос-
сейде динни эркинликлерин 
сакълагъан законла бардыла. 
Бюгюнлюкде туугъан жур-
тубузгъа хар жанындан да 
басыулукъ этиледи. Ол санда 
светский къыралда ислам 
айнымайды, деп даулагъанла, 
андан айырылыргъа керек-
ди дегенле бардыла. Энчи 
аскер операция баргъаны 
бла хайырланып, халкълагъа 
къыралдан эркинлик излерге 
чакъырыула окъуна этиледи-
ле. Алай россейли муслий-
манла къыралны мурдорун 
къурагъанларын, аны айырыл-
мазлыкъ кесеги болгъанын, 
ёмюрлени ичинден къыралгъа 
кертилик бла къуллукъ этген-
лерин унутхандыла, – дегенди 
ол эмда жаш адамланы илму, 
техника жаны бла  айныргъа 
чакъыргъанды: 

– 21 ёмюрню муслийманы,  
динни билип, заман бла тенг 
атларгъа, технологияланы 
билирге керекди, – дегенди.

Жыйылыуда динни тутаргъа 
эркинликни праволу база бла 
жалчытыуну, Россейде ислам 
динни жайылыууну тарыхы-
ны, муслийманланы финанс 
билимлерин игилендириуде 
дин идараны жерини, Интер-
нетде муслийман жаш тёлюню 
дин энчиликлерин сакълауну 
мадарларыны, фатуаланы 
бла илму тинтиулени бирик-
дирилген системасын къура-
уну, ислам праволу билимни 
айнытыуну, жамауатны бир-
лигин сакълауда фатуаланы 
магъаналарыны юслеринден 
айтылгъанды. 

Битеу да бирге конферен-
циягъа 20-дан аслам экс-
перт къатышханын айтырча-
ды. Муфтийни орунбасары 
Жамбулат Керефов бизге 
билдиргенича, алимле, дин 
къуллукъчула жаш адамла бла 
тюбешириклери белгиленеди, 
ол санда межгитледе, дагъы-
да Къабарты-Малкъар къырал 
университетни студентлери 
бла.

ТИКАЛАНЫ Фатима.
Сурат авторнуду. 

– Джамиля Илиясовна, бу кюнледе 
«Машук» билим бериу арадан къайт-
хансыз. Ушагъыбызны башлай, ары 
къалай бла баргъаныгъызны эмда 
анда неге юйреннгенигизни юсюнден 
айтсагъыз эди?

– «Машук» билим бериу араны 
юсюнден устазладан, жаш тёлюню 
келечилеринден да кёп кере эшите 
турагъанма. Кертисин айтханда, ары 
барып, аны кесим кёрюр муратым жю-
регимде, акъылымда  болгъанлай тур-
гъанды. Анда «Сабийликни навигатор-
лары: кюч бирликдеди» деген ат бла 
Битеуроссей форумну къураллыгъын 
билгенимде уа, анга  къатышыргъа 
бютюнда сюйгенме. Ары тюшер ючюн 
сайлауладан ётерге керек эди да, за-
явление жазып, берилген ишлени да 
тамамлагъан эдим.

Билемисиз, ары дери Москвада, 
Самарада форумлада бола тургъан-
ма.  Алай эсе да, «Машукга» барыргъа 
сайланнганымы билдирип сёлешген-
леринде уа,  кесими башха даражада 
насыплы болгъанча  сезгенме. Нек 
дегенде умутуму юзмей, аланы чакъ-
ырырларын алай сакълагъанма, аны 
ючюн а, жашырмайма, къууаннган да 
этгенме.

Ары республикадан бир къауум 
устаз баргъанбыз, юч кюнню тургъан-
быз. Къауумлагъа   юлешинип иш-
легенбиз,  проектлени, берилген бир 
тюрлю болумланы тинтип, бир оюмгъа 
келирге керек бола эди да, ол да ахшы 
сынам болгъанды. Тюбешиу Россейни 
халкъларыны бирликлерини жылына 
аталып къуралгъанын да эсгертирге 
сюеме. Алай эсе да, биз бирлик хар 
заманда да болгъанлай турургъа ке-
реклисин чертгенбиз, ансы жаланда 
ол белгиленнген жылда угъай.

Бу жол «Машукда» биринчи кере 
болгъанма, алай эсе да, дагъыда 
баргъанлай турургъа сюерикме.  Нек 
дегенде быллай тюбешиуле усталыкъ 
жаны бла айныуну, кёп затха тюшюню-
уюнгю мурдорудула. Андан келмей эди 
кетеригим. Бизни регионну мадани-
ятда ишлегенлерине деп, ол кюнледе 
энчи билим бериу семинар къуралгъан 
эди да бу арада, анга да къаллыгъым 
окъуна келген эди. Быллай  жыйылы-
улада, белгилегенибизча, сынамгъа 
юйренесе. Къырал устазланы, дирек-
торланы кенгешчилерини айныулары-
на эс бургъаны, онгла къурагъаны уа 
бютюнда кёллендиреди. «Машукда» 
жаланда студент жаш тёлю бла бай-
ламлы форумланы къурап къоймай, 
педагоглагъа деп да кёп тюрлю жу-
мушла бардырылгъанлары окъуту-
угъа, юйретиуге да себепликдиле. 
Аллай жерледе бола турсанг, ишинге  
да башха кёзден къарап тебирейсе.

– Кертиди,  алгъын мектепледе зав-
учла болуп тургъандыла. Директор-
ланы кенгешчилери жангычылыкъ 
халда школлагъа кийирилгенли уа 
юч жыл болады. Аны алайлыгъы 
мектеплени  айныуларына, сабийле-
ни юйретиуге не береди?

– Кертиди, бирде кенгешчи ол да 

завуч кибикди дегенле да бардыла. 
Алай эсе да, биз,  кенгешчиле, сабий-
ле  бла кёбюрек ишлейбиз, къагъыт 
жумушла бла азыракъ кюрешебиз 
дерге да боллукъду. Биз «Биринчилени 
къымылдаулары», «Волонтёрла» де-
генча эм кёп башха сабий, жаш тёлю 
жамауат биригиуле бла байламлыкъда 
ишлейбиз. Окъуучулагъа аланы эмда 
ала бардыргъан проектлени юслерин-
ден билдиребиз. Аны хайыры бла уа 
жашла, къызла да кеслерини хунер-
лерин ачыкълар  онг да табадыла. Ол 
неда бу эришиуге къатышып, айыр-
малы болсала уа, ала республикадан 
тышына да барадыла.

Быллай биригиуледе айнырча, 
кесинги хунеринги сынарча онгла, 
амалла кёпдюле. Биз а сабийлеге 
жол кёргюзтебиз, аланы сейирлерин 
къозгъайбыз, башха-башха ызлада 
эришиулеге къатышыргъа болушабыз, 
айныуларына себеплик этебиз. Башха-
ча айтханда уа, къырал бюгюнлюкде 
сабийлеге айнырча амалланы кёбю-
сюн къурайды.

Биз мектепде окъугъан заманда  
алыкъа «директорланы кенгешчи-
лери» деген ангылам жокъ эди. Сёз 
ючюн, кесим окъуучу болгъан кези-
уюмде школубузда аллай зат болса 
уа, сюерик эдим. Кертиди, бизге да 
къурала эдиле онгла, алай а, ала 
бюгюнлюкдеча, кёп халда, кенг да 
тюйюл эдиле.

– Бюгюнлюкде жаш тёлюню  мек-
тепде ишлерге, устаз болургъа дейик, 
артыкъ талпынмагъаны жашырын-
лыкъ тюйюлдю. Сизни уа устаз-
лыкъны жолуна не зат огъесе ким 
кёллендиргенди?

– Мектепни бошагъанымдан сора, 
Къабарты-Малкъар къырал аграр 
университетни къурулуш эмда кадастр 
ишле жаны бла бёлюмюнде окъугъан-
ма. Аны тёртюнчю курсунда болгъа-
нымда, кадастр палатада усталыгъым 
бла байламлы сынам алыр муратда 
бир кесекни ишлеген да этгенме.

Бир кюн а манга мектепден сёле-
шип, ары ишге чакъырадыла. Энди 
анда  директорну кенгешчиси  деген 
къуллукъ да барлыгъын, алайда 
ишлерге келсем сюйгенлерин да ай-
тадыла. Сагъышларымы атабызгъа 
билдиргенимде, ол да, юйде барысы 
да ары  барырыма ыразы болгъанла-
рын билдиредиле, тутхучлулукъ этип, 
талпындыргъан да этедиле.

Атабыз кеси да мектепде завуч 
болуп иги кесекни ишлеп тургъанды. 

Алай бла, школда ишлер ючюн, уста-
лыгъымы ёсдюргенме. Москваны уни-
верситетинде узакъдан окъутуу халда 
математикадан устаз болурча билим 
да алгъанма. Мектепни  бошагъа-
нымда аны профильли тюрлюсюнден 
бергенме  ЕГЭ-ни да, балларым да 
бийикле болгъандыла. Университетде 
да бийик математиканы  окъугъаным 
да себеплик этеди.

Студент болгъан кезиуюмде да 
окъуу юйню жамауат ишине тири 
къатышханма, волонтёр болгъанма, 

университетни профкомунда да иш-
легенме. Аны себепли мектепде да 
бу жумушну бардыраллыкъ болурма, 
сабийлени да ол кесим этген затлагъа 
юйреталырма деп да сагъыш этгенме. 
Энди бюгюнлюкде бери  мектепге  ке-
лип ишлегениме, бютюнда сабийлени 
къатларында болгъаныма ыразыма. 
Жашауда да кесими жолуму, уста-
лыгъымы тапханма деп ийнанама.

Коллективибиз да игиди, барысы 
да манга болушлукъ этгенлей, билме-
геними ангылатханлай, юйретгенлей 
турадыла. Директорубуз Къудайланы 
Айшат Солтановна биринчи кюнден 
да кёп затха тюшюндюргенлей келеди. 
Кесим бошагъан мектепде, туугъан 
жеримде ишлегеним а манга бютюнда 
хычыуунду. Ары-бери кетгеним болса 
да, артха  къайтыргъа излегенлей 
турама.

Школда ишлерге ким кёллендир-
генди деп да соргъансыз. Атабызны 
юсюнден айтдыкъ. Анабыз Габоланы 
Асият да бир кесекни информатика-
дан окъутуп тургъанды.

Кертисин  айтханда, жаш тёлюге 
билим бериу, аланы юйретиу жаны 
бла юлгю алырча адамларым дагъ-
ыда бардыла. Сёз ючюн, ыннам 
Байсолтанланы Мадина Закиевна кёп  
жылланы орус тилден бла литература-
дан окъутуп, хурметге  тийишли болуп 
тургъанды. Аны эгечи Трамланы Лейля 
Закиевна да мектепде эрттеден бери 
ишлей, орус тилден бла литературадан 
дерсле береди. Андан  сора да, талай 
заманны директорну окъутуу жаны бла 
орунбасарыды. Жаш тёлюге билим бе-
риуге эмда юйретирге этген къошумчу-
лугъу ючюн а «РФ-ни битеулю билим 
бериуюню сыйлы ишчиси» деген 
даражалы  ат бла саугъаланнганды.

Алайды да, юйюрде устазланы 
ючюнчю тёлюсюнденбиз эгечим да, 
мен да дерге боллукъду. Эгешчигим 
Звёздныйде тарыхдан окъутады. Дерс-
ле бергенинден сора да, директорну 
юйретиу жаны бла кенгешчисиди.

– Бюгюннгю устаз къаллай болур-
гъа керекди, къалайды ол жаны бла 
кёз къарамыгъыз?

– Сабийле бюгюнлюкде кёп затны 
биледиле. Ала бла ишлер ючюн а, 
аланы тиллеринде сёлеше да билирге 
керекди. Башхача айтханда уа, ала бла 
бир толкъунда болургъа. Алай болса 
уа, бир бирни ангылагъан  да тынчды.

Бюгюнлюкде дерслени сейир этерча 
амалла да кёп болгъандыла, ол да 
ахшы тюрлениудю. Устазны уа амал-
ланы сайлар онгу болгъаны да иги 
шартды.

Арт кезиуде жалгъан акъыл да би-
лим бериуге, окъутуугъа  тири халда 
кийириле барады. Аны битеу Россейде 
да жашаугъа кийиргенлерин билесиз. 
Аны барлыгъы да дерслени сейир 
этерге себепликди, устазлагъа доку-
ментле бла ишлеринде да болушлукъ 
болады.

Жалгъан акъыл келир заманда кёп 
затны алышырыкъды, деп да айтыла-
ды. Алай эсе да, анга ийнаналмайма. 
Нек дегенде ол адамны эсин хорлаял-
лыкъ тюйюлдю, аны да инсан кеси къу-
рагъанды. Жалгъан акъыл а жаланда 
болушлукъ болгъанлай къаллыкъды, 
бютюнда аны тюз хайырлана билсек.

– Ишден тышында уа заманны 
къалай хайырланыучусуз?

– Бош заманымы ата-анамы, эгеч-
къарындашларымы къатларында 
сюеме оздурургъа. Таза хауада, та-
бийгъатда солугъанны жаратама.

Биз атабызны анасы Кючмезланы 
Жансурат бла бирге тургъанбыз, энди 
ол дуниясын алышханды, жаннетли 
болсун. Анга болуша, ол тылыдан 
татлы ашарыкъла этсе, къатында ту-
руп, кёп затына юйреннгенме. Энди 
бюгюнлюкде кесим да бу жумуш бла 
сюйюучюме кюреширге. Жууукъла-
рым а бегирек шоколад къошулгъан 
тортуму жаратадыла, бютюнда бег а 
къарындашчыгъым Мухаммат бюсю-
рейди хазырлагъан ашларыма.

Кесим а ыннам бишириучю бал къо-
шулгъан тортну къайтарып этерге сюе-
ме. Аммам этгенча татыулу болады  деб 
а сунмайма, не десенг да аланы къол 
ызлары,  жылыулары башхача эди.

Сабийлигимден да жыргъа уста, ариу 
ёнлю адамла манга бир сейир кёрю-
недиле. Нек эсе да алагъа сукъланн-
ганмы этеме дегенча сеземе кесими. 
Билмейме, жыр искусство манга бир 
аламат дунияча, алайды. Аны ючюн 
а, иги магъаналы, ариу жырлагъа 
дайым да тынгылайма. Ала кёлюнгю 
кётюргенлери бла бирге, мыйынгы со-
лутургъа да себеплик боладыла.

Ушакъны МОКЪАЛАНЫ Зухура 
бардыргъанды.

«Сабийле бла келишир ючюн, аланы тиллеринде сёлеширге керекди»
Ол неда бу ишде уруннган жаш адамланы юслеринден газетге жазы-

лырын жамауат излей эсе, быллай  шартны магъанасы энчи да, уллу да 
болгъаны баямды. Беппайланы Джамиляны юсюнден жазарыбызны 
да ата-аналаны бир къаууму сюйгенди, ала аны сабийле бла бир тил 
бла билгенин, ишине жууаплы кёзден къарагъанын да чертгендиле. Ол 
а Яникойну Байсолтанланы Алим атлы мектебинде директорну юйретиу 
жаны бла кенгешчисиди. Андан сора да, математикадан дерсле береди. 
Биз а, газет окъуучуларыбызны тилеклерин толтура, аны бла ишине кёз 
къарамыны юсюнден ушакъ этгенбиз.

«Жалынчакъсызлыкъ къыралны 
миллет къоркъуусузлугъу, жамауатны 

тынчлыгъы бла байламлыды»
Нальчикде «Россей Федерацияны муслийманларыны дин жалынчакъсызлыкъларын 

(суверенитет) сакълау» темагъа  конференция бардырылгъанды. Анга Шимал-Кавказ 
эм Юг федерал округланы, Татарстанны, Къалмукъну, Тюмень областьны ДУМ-ларыны 
келечилери, ислам вузланы устазлары эм студентлери, жамауат биригиулени эм власть 
органланы къуллукъчулары,  динни тинтиу бла кюрешген алимле къатышхандыла. Аланы 
арасында Россейни къырал мюлкюню эм къырал къуллукъну академиясыны профес-
сору Михаил Шахов, Россейни ёкюллерини союзуну  башчысыны орунбасары, профес-
сор, «Вестник Московского университета МВД России» журналны басмалагъан Нодари 
Эриашвили, Россейни илмула академиясыны  жамауат илмула жаны бла институтуну 
Жууукъ Восток жаны бла бёлюмюню илму къуллукъчусу Василий Останин эм башхала. 

Дин жыйылыу Сыйлы Къуранны окъуу бла ачылгъанды. 

Къарындашлыкъ эмда жууукълукъ сезимлени кючлей

 Футбол

Тёрели эришиу бардырылгъанды

 Изеу

 Тирилик

Шабат кюн Кенжеде «Пять колец» 
спорт араны футбол майданында дин 
эм жамауат къуллукъчу Чочайланы Ша-
рафутдинни хурметине  эришиу ётгенди.

Быйыл ол экинчи кере къуралып бар-
дырылгъанды. Анга 2014-2015 жыллада 
туугъан жашчыкъладан жыйышдырыл-
гъан командаладан алтысы къатышхан-
дыла. Аланы араларында «Яникой-1961» 
клубну келечилери да болгъандыла. 

Къаты кюрешден сора Нарткъаланы 
Сабий-жаш тёлю спорт школуну жаш 
футболчулары алгъа чыкъгъандыла. 
Яникойчула уа «доммакъ» ючюн «Спар-
так-Нальчикни» келечилери бла ойнагъ-
андыла эмда 4:3 эсеп бла хорлагъанды-
ла. «Чабыуул этиуде айырмалы» деген 
атха да яникойчу Мызыланы Джамболат 
тийишли болгъанды. 

Яникойну дин биригиуюню башламчы-
лыгъы бла жыл сайын кюз артында элни 
къабырларыны тийресин тап халгъа кел-
тириу ишле бардырыладыла. Биригиуню 
таматасы Элеккуланы Хасан хажи, аны 

юсюнден жарым ай алгъа билдириу этип, 
эллиле бу жумушха къатышырча онгла 
къурайды. Ол айтханыча, арт заманда 
къабырланы тёгереклерин тазалау бла 
байламлы ишлеге къатышыргъа аздан-аз 

адам чыкъгъанды, алай быйыл иги кесек 
адам чыкъгъаны къууандыргъанды.

Изеуге чыкъгъанланы бир кюннге битеу 
тийрени (6 гектарны) тазалар онглары 
болмагъанды. Ол себепден тапландырыу 
ишле шабат кюн да бардырылгъандыла. 
Бу ишде бычхыла, хансны чалгъан трим-
мерле  бютюн бек изленедиле. Аллай зат-
лары эмда жыйылгъан хансны бла жеркни 
ташырча машиналары болгъанлагъа да 
сурам уллуду. Хансны жыйып жюклерге 
школчуланы да тири къатышханларын 
белгилерчады. 

КЪАСЫМЛАНЫ Аминат.

Туризмни битеудуния кюнюне аталып 
республикабызны Курортла эм туризм 
министерствосунда адамланы солуула-
рын къураугъа къыйын салгъан инсан-
ланы саугъалагъандыла. 

Жыйылгъанланы курортла эм туризм ми-
нистрни орунбасары Асланби Шхагапсоев 
алгъышлагъанды. «Бюгюннгю саугъала 
сизге бет жарыкълы ишлегенигиз ючюн 
жюрекден ыразылыгъыбызны белгисиди. 
Хар биригиз да уллу жумушну тамамлай-
сыз: къутхарыучула солугъанланы къор-
къуусузлукъларын жалчытадыла, улоулада 
уруннганла жолланы таплыкъларына къа-
райдыла, жамауат биригиуле инфраструк-
тура жангыртылырына къайгъырадыла. Бу 
жаны бла кюрешген власть органланы бла 
районланы администрацияланы келечиле-

рине да ыспас этеме», – дегенди ол.
Алай бла Къабарты-Малкъарны Парла-

ментини бла Курортла эм туризм министер-
ствосуну ыразылыкъ къагъытларына Гума-
ланы Б., Бицуев А., Холаланы Т., Органоков 
А., Жерештиева А., дагъыда талай инсан 
тийишли болгъандыла. Энчи саугъала бла 
августда внедорожникледе «Бизни Кавказ» 
турист фестивальны ётдюрюуге къошулгъан-
ла, волонтёрствону айнытыуну ресурс арасы, 
«Россети Северный Кавказ», «Каббалкэнер-
го», «Амикс» жырчы къауум эм башхала 
белгиленнгендиле. Къырал махкемеледе 
уруннганланы битеуроссей профсоюзлары-
ны регионда бёлюмю уа министерствону 
ишчилерин саугъалагъанды. 

КУЛЬЧАЛАНЫ Зульфия.

Быйылны октябринден башлап атте-
стацияны жангыдан ётмегенлеге адам-
ланы жолоучулукълагъа чыгъарыргъа 
эркин этилмейди. Бузукълукъланы санын 
азайтыр мурат бла республиканы Ку-
рортла эм туризм министерствосу алагъа 
60 эсгертиу жарашдыргъанды.

Ведомствода ангылатханларыча, 
бу мадар экскурсоводлагъа тазир-
ле салынмазча эмда ала жууапха 
тартылмазча профилактика халда 
тамамланнганды. Алай бла инструк-
торла-проводниклени бир тизмесине 
кирген, алай бир тюрлю сылтау бла 
сынауланы жангыдан ётмегенле иш-
лерин законнга тийишлиликде бар-
дырыр ючюн ашыгъыргъа керекдиле. 

Аттестацияны юч жерде ётерге бол-
лукъду: туризмни тау тюрлюлери бла 
кюрешгенлеге – Россейни альпинизмден 
федерациясында; суу, жаяу, сарже-
леде, аякъ машиналада, тау туризмде 
уруннганлагъа – Спорт туризмни фе-
дерациясында, суу тюбюнде туризмде 
жол устала уа – Суу тюбюнде спортдан 
федерацияда. 

Министерствону МАХ-да каналында 
чертилгенича, хар жолоучулукъда да 
солугъанланы къоркъуусузлукълары, 
аланы саулукъларына бла жанларына 
хата жетмезча этиу баш магъаналы 
борчладанды. Аны ючюн эсгертиуле 
этиледиле, аланы толтуруугъа да жууа-
плылыкъ уллуду. 

Ингир ала акъ булутла, келип, Мухол къаясыны чыгъышында кече къалгъандыла. 
Энди уа, эрттен аяздан къачып, ёзенлеге тебирегендиле.

Сурат этюдну ОСМАНЛАНЫ Хыйса алгъанды.

Суратлада бу сиз кёрген затла аны 
журтуду. Былайгъа къыралны кёп 
жеринден келедиле – къаячыла, 
солургъа, саулукъларын игиленди-
рирге. Бу ауузда бек омакъ солуу 
юйле да бардыла, алай кёпле Ху-
сейни журтун сайлайдыла, суратда 
кёрген затладан сора да, чынтты 
таулу къонакъбайлыгъы, мангылай 
жарыкълыгъы, чамы-оюну ючюн. 
Ол кесин алай тап жюрютгени бла 
миллетибизге ыспас келтиреди, аты-
бызны ариу бла айтдырады. 

Хусейни мен алай таныйма. Кеси 
не айтханына да бир юлгю келти-

рейим. Башында 
сагъыннганыбыз-
ча, ол хуржунланы 
толтурлукъ жолну 
барса, таулула-
ны арасында бек 
байла дан бири 
болуп да къалыр 
эди. Аны айтха-
ным, бир кезиуде 
Ставрополь край-
да Ёзден улуну 
тынгылы тирме-
ни  болгъанды. 
Ол, анда ун этип 
тургъандан сора 
да, чёплеу жау 
да чыгъарып тур-
гъанды. Аты алай 
болгъанлыкъгъа, 
жауну нартюхден 
этгенди.  Бизде 
Александровская 
станицада уллу 
крахма л завод 
барды. Хусей айт-
ханнга кёре, ала 

чыгъаралмагъандыла басханчы 
жаш кеси аллына эталгъан жауну. 
Бу заводха уа нартюхню къайдан да 
ташыйдыла. 

2006 жылда жашагъан журтуна 
къайтып, Нейтрино посёлокда тох-
тайды. Алайдан узакъ болмай жол 
жанында жер алып, бу ариу табийгъ-
аты болгъан жерде солуу юй ишлеп 
башлайды. 

– Таугъа ёрлеучюле, саржеле-
де учаргъа сюйгенле, амброзия 
чакъгъан кезиуде аллергиялары 
болгъанла былайда тохтаргъа сю-
едиле, – дейди Хусей, эл мюлкде 
ёсдюрюлген затланы жарашдыргъан 
производствону къоюп, туризмни 
айнытыугъа эс бёлгенини юсюнден 
айта. – Кесигиз кёргенден, орус, 
фин хамамла, алада къызгъандан 
сора жууунурча эшикде, юй ичин-
де бассейнле да бардыла. Таугъа 
чыгъып, арып къайтханла хамамда 
жууунургъа сюедиле. Бу солуу юйню 
башхаладан энчилиги да олду.

Сора аш-суу этерге онгла къурагъ-
анма. Къонакъла ашарыкъларын 

биргелерине алып келедиле. Аш-
сууну от этип, къазанда биширирге, 
мангалда шишлик къууурургъа 
сюйгенлеге арбазда отун, от этерча 
жерле бардыла. 

Ашханада ашарыкъ этерге сюй-
генле да юйлеринде не ашарыкъ эте 
эселе да, аны мында да хазырлай-
дыла. Саулукълары ючюн къайгъ-
ыргъанла быллай солууну бютюн 
бек сюедиле.

Амброзия чакъгъанда Хусейде со-
луучу Бегийланы Абдуллах бизни бла 
ушагъыбызгъа къошулду: 

– Билемисиз, Хусейни журтунда
къалай игиди. Арбазда, ичинде да 
аш-суу этер, жууунур, жатар жерлери 
бардыла. Халкъ аслам болгъан кези-
уде жер окъуна болмайды. Жылы-
Суулагъа чыгъып, солуп къайтсакъ 
да, былайда тохтамай болмаучубуз. 
Аны айтханым, хар таулугъа да Ху-
сейни кёлю ачыкъды. Тюз ниети бла 
келген, Хусейде башында айтылгъан 
затланы табып, къууанып кетеди. Бир 
келген экинчи да къайтады, биргеле-
рине башха адамланы да алып.

«Нек келмейсиз, къайда кёрюнмей-
сиз? Бу ариу хауагъа да бир чыкъсагъ-
ыз а!» – дегенлей турады къонакъсыз 
болмагъан Хусей кеси да. 

Таулуланы къаллай таза ниетлери 
болгъанларына анда тюшюнюп 
кетгенлени жыл сайын да кёреме, 
адамланы къууандырып ашыра 
билгенин да. Шёндю дунияда бир 
уллу къуллугъу, кёп ахчасы болгъан 
бла махтанадыла. Хусей а ырысхыны 
къуугъанладан тюйюлдю. «Адамла 
ыразы болуп кетселе эдиле», - деп, 
жашау философиясы олду. Хар 
инсанны да адамлыкъ шартларына 
кёре жамауатда багъа алай бери-
леди. 

Къайын анасы Шамсагъа тюз кеси 
анасынача къарагъанды ол. Къыра-
лыбызны регионларындан келген-
лени араларында кёп миллетлени 
келечилери бардыла. Ала Хусейча 
чынтты таулуланы хайырындан сау-
лай миллетге да ариу сёз айтадыла, 
бизни халкъны таза ниетлилигин, 
тамата тёлюге хурмет эте билиуюн 
чертедиле. 

Хусейге биз айтырыгъ а ариу жур-
тунг не заманда да къонакъсыз бол-
масын, аш-суудан толу къазанларынгы 
тюплеринден от жаннганлай турсун.

МАМАЙЛАНЫ Алий. 
Суратланы автор алгъанды.

Къонакъны сюйген Хусей
Ёзденланы Исхакъны жашы Хусей Басхан ауузунда сыйы 

жюрюген адамладан бириди. Уллу къазанда къайнагъан 
эт чий къалмаз дегенча, Хусей уллу юйюрде, иш ахлуланы 
къолларында ёсгенди. Адамлыкъ, намыс, хурмет, уллу, 
гитче деген затла къан бла берилип, жамауат арасында 
алай жашагъанды. Хусей билимине, фахмусуна, иш хунер-
лигине кёре бюгюнлюкде аты айтылгъан байладан бири 
болуп турлукъ эди. Алай ол, ырысхыгъа жан атмай, адам-
лыкъ шартын унутмай, башха жолну сайлагъанды. 

Инсанланы солууларын  
къурагъанла белгиленнгендиле

Уллу, гитче да 
бирлешип

УФСБ

Эсгертиу

Россейни Къоркъуусуз-
лукъну федерал служба-
сыны КъМР-де Управле-
ниясыны къуллукъчулары 
республиканы полициячы-
лары бла бирге излеу-тин-
тиу жумушла бардыргъан 
кезиуде Элбрус райондан 
тиширыуну бла эки тыш 
къыраллыны аманлыкъчы 
ишлерин ачыкълап тохтат-
хандыла. Ала тыш къырал-
лыланы РФ-ге законсуз 
келиулерин эмда саякъ-

лыкъны къурагъанлары,  бу 
аманлыкъ ишлерине баш-
халаны да  къошханлары 
ючюн терсленедиле. 

Нальчикни шахар сюдю 
ала РФ-ни УК-сыны 240-чы 
статьясыны 1-чи кесегине, 
240-чы статьяны 2-чи кесе-
гини «а» пунктуна, 241-чи 
статьясыны 1-чи кесегине, 
322.1-чи статьясыны 2-чи 
кесегини «а, в» пунктлары-
на бузукълукъ этгенлерин 
тохташдыргъанды. Сюд 

тыш къыраллыладан бири-
ни эркинлигин – 3 жыл бла 
2 айгъа, экинчисини 4 жыл-
гъа сыйырыргъа, аланы 
битеулю  низамлы колони-
яда тутаргъа деген оноуну 
чыгъаргъанды.  Тиширыуну 
эркинлиги условно халда 3 
жылгъа бла 6  айгъа сыйы-
рылгъанды. Сюдню оноуу 
кючюне киргенди. 

ТИКАЛАНЫ Фатима 
хазырлагъанды. 

Сурат  этюд

Бузукълукъланы санын азайтыр мурат бла
Аманлыкъчылыкъгъа башхаланы да тартхандыла

Озгъан ыйыкъда Наль-
чикде Ингуш Республиканы 
А. Хамхоев атлы къырал 
филармониясыны концерти 
болгъанды. Аны коллек-
тиви Шимал Кавказны ре-
спубликаларына «Эшитил, 
жырым, сокъ, къобузум!» 
деген гастрольларын биз-
ден башлагъанды. 

К ъ а р ы н д а ш  ха л к ъ н ы 
аламат жырчыларыны бла 
тепсеу къауумуну чыгъар-
мачылыкълары бла шагъ-
ырей болургъа Музыка те-
атргъа аслам адам келген 
эди. Сыйлы къонакълагъа 
КъМР-ни Парламентини 
Маданият, граждан обще-
ствону айнытыу эм инфор-
мация политика жаны бла 
комитетини таматасы Теку-
ланы Амырбий бла Россей-
ни халкъ артисти Наталья 
Гасташева алгъыш сёзле 
бла тюбеген эдиле. 

– Хош келигиз! Биз бек
къууанабыз гастрольла-
р ы г ъ ы з н ы  Н а л ьч и к д е н 
башлагъаныгъызгъа. Кёп 
жырчыларыгъызны та -
ныйбыз,  сюебиз.  Бизде 
Искусстволаны Шима л-
Кавказ къырал институтун 
тауусханла бла уа энчи да 
ёхтемленебиз. Наталья Каз-
булатовна шагъатды къал-
лай фахмулу жаш адамла 
келгенлерине хунерлерин 

ёсдюрюрге. Аладан бири 
Къабарты-Малкъарны  бла 
Къарачай-Черкесни сыйлы 
артисткасы Айна Алиевады. 
Ол бюгюнлюкде филармо-
ниягъа башчылыкъ этеди. 
Мен оюм этгенден, бош-
дан ышаннган болмазла 
анга аллай жууаплы ишни. 
Маданиятны юсю бла  къа-
рындашлыкъ сезимлени 
кючлеу огъурлу жумушду, 
– дегенди Теку улу.

Ызы бла Айна Алиева, 
чыгъып, устазы Наталья 
Гасташеваны гюлле бла 
саугъалап, ыразылыгъын 
билдиргенди. 

Ызы бла «Гаргарей»  ан-
самбль миллет тепсеуле-
ринден бирин кёргюзтген-
ди. Къараучула артистлени 
къызыу къарсла бла ашыр-
гъан эдиле. 

Концертде  орус эм ин-
гуш тилледе жырла айтыл-

гъандыла. Ала Ата журтха 
махтау салыу, анга сюй-
мекликни ачыкълау бла 
байламлы эдиле. Марьяна 
Олигова, Айна Алиева, Ло-
лита Хашагульгова, Зара 
Аушева, Мовсар Аксагов, 
Лема Нальгиева, «Дега 
оаз» фольклор рок-группа 
да къараучуланы  кёллери-
не жетгендиле, зауукълукъ 
тапдыргъандыла. 

Лема Нальгиева уа Мал-

къондуланы Ахмат Къулий-
ланы Къайсынны «Анамы 
жаулугъу» деген назмусуна 
къурагъан жырны айтхан-
ды. Бу чыгъарма саулай 
Шимал Кавказда белгили-
ди. Аны себепли жыйыл-
гъанла жырчыгъа ыразы-
лыкъларын къызыу къарсла 
бла билдиргендиле.  

Жырчыла бла бирге Наль-
чикге Ингуш Республика-
ны маданиятыны сыйлы 
къуллукъчусу, назмучу Та-
мара (Ксения) Чаниева да 
келген эди. Ол Къабар-
ты-Малкъарда туугъанды, 
кёп жылланы «Горянка» 
газетде ишлеп тургъанды, 
бюгюнлюкде юйюрю бла 
Инг ушетияда жашайды. 
Быллай концертле шуёх-
лукъну кючлеуге себеплик 
этгенлерин да чертгенди. 
«Биз бир бирибизни ма-
даниятларыбызны билирге 
керекбиз. Къарындашлыкъ 
байламланы кючлеу шёндю 
бек магъаналыды», – де-
генди.

Бизни республика дан 
сора ингушлула Къарачай-
Черкесни бла Адыгеяны 
жокълагъандыла. 

ТАППАСХАНЛАНЫ 
Аминат. 

Суратны МАМАЙЛАНЫ 
Алий алгъанды. 


